
ХI. ХIамидовас 80 сон тIубаялде

Хириял цIалдоХъаби!

2021 соналъ районалъул газеталъ бала 90 сон. 
Нижеца байбихьи лъолеб буго гIемерал саназул 

тарихги нахъа тун, нилъер наслабазе ирслъун 
бугеб «Цолъи» газеталъул юбилей кIодо гьабиялъе. 
ТIоцебесеб иргаялда тIобитIизе буго нижер цIал
дохъабазда гьоркьоб конкурс « «цолъи»ялъул 
би щун лъикIав гьалмагъ».  Гьелъул аслияб мурад 
цIалдохъабазул газеталъулгун бухьен цIикIкIинаби.

Конкурсалда гIахьаллъизе бегьула бокьарав чи. 
Киналго номинациябазде материал къабул гьабула, 
саназда рекъон, 2 категориялда:
•	 7-18	сон	барал
•	 18-ялдаса	тIадехун	сон	барал.		

КонКурс тIобитIизе буго 3 батIияб 
номинациялда: 

1-себ номинация  
«бищун лъикIаб макъалаялъул автор»

Номинациялда рекъон хIадуризе бегьула росдал 
тарихалъул, яги жакъасеб ахIвал – хIалалъул 
тема, росдал ва росуцоязул рукIарахъиналъул, 
ялъуни цебетIеязул хIакъалъулъ макъалаби. Босизе 
бегьула бокьараб эркенаб тема. 

Макъалаби редакциялъ къабул гьарула квералъ 
хъваралги, электронияб форматалда ритIаралги. 

Гьезда гьоркьоса редколлегиялъ ва жюриялъ 
бищизе буго бищун лъикIаб 3 макъала (1себ, 2леб, 
3леб бакI), саназда рекъон, кIиябго категориялда. 

ХIалтIаби ритIизе бегьула 1 октябралдаса 1 
декабралде щвезегIан. Нижехъе битIараб кагътида 
букIине ккола авторасул цIар, фамилия, росу ва 
телефоналъул номер. 
ХIасил	гьабизе	буго	2020	соналъул	18	декабралда	

редакциялда. 

2-леб номинация  
«цIалула «цолъи» кибго ва кидаго» 

Гьаб номинациялда рекъон, къимат кьезе буго 
бищун лъикI ва берцинго бахъараб «Цолъи» газета 
гъорлъ бугеб сураталъе. Фотоконкурсалде рахъе 
ва ритIе берцинал, гIажаибал, цоцазда релъинчIел 
суратал, «Цолъи» газета кодоб ккун, ялъуни гьеб 
кадралде кколедухъ. 

Гьезда гьоркьоса редколлегиялъ ва жюриялъ 
бищизе буго бищун лъикIаб 3 сурат (1себ, 2леб, 
3леб бакI) кIиябго саназул категориялда. 

Суратал ритIе  газеталъул электронияб адресалде 
(gazeta.yedinstvo@mail.ru)  1 октябралдаса 1 
декабралде щвезегIан.

Сурат бахъизе бегьула телефоналда, амма букIине 
ккола лъикIаб качествоялъул. Сураталда цадахъго 
битIизе ккола гьелъул авторасул цIар, фамилия, 
росу ва телефоналъул номер.
ХIасил	гьабизе	буго	2020	соналъул	18	декабралда	

редакциялда. 

3-леб номинация 
«цолъи»ялъул хIакъалъулъ пикру»

«Цолъи» газеталда рахъарал макъалабаздасан, 
ялъуни жибго газеталъул хIакъалъулъ нужерго 
пикру загьир гьабулел кагътазе кьезе буго къимат 
гьаб номинациялда рекъон. Гьениб загьир гьабизе 
бегьула нужерго бербалагьи, къимат кьолеб пикру,  
критика, малъахъваял, рехсезе бегьула рокьулел 
рубрикаби ва цогидаб. 

Кагътал  ритIизе бегьула 1 октябралдаса 1 
декабралде щвезегIан. Нижехъе битIараб кагътида 
букIине ккола авторасул цIар, фамилия, росу ва 
телефоналъул номер. 
ХIасил	гьабизе	буго	2020	соналъул	18	декабралда	

редакциялда. 
Лъабабго номинациялъул хIасилалги гьарун, 

бищун лъикIал хIалтIабазе кьезе руго шапакъатал 

ва рахъизе руго «Цолъи»ялъул гьурмазда. 
Макъалаби рукIине бегьуларо цIакъго кIудиял 

гIорхъи чIезабулеб буго А4 форматалъул кIиго 
тIамач.

Гьединго,	18	декабралда	тIобитIизе	буго	лотерея. 
Гьелда гIахьаллъи гьабизе къваригIуна 2021 со
налде подписка гьабурав абонемент.  

Кинабго материал битIизе бегьула нижер элект
ронияб адресалде gazeta.yedinstvo@mail.ru, ялъуни 
почтаялъул адресалде: РД, Шамильский район, 
с.Хебда,  ул. им. Шамиля, 50. 

Конкурсалъул мухIканлъи цIехезе бокьарал  
кIалъазе бегьула гьал номеразда:  

+7 (87259) 2-22-59, 8(989)-888-36-38. 

Кагътида тIад конкурсалъул ва номинациялъул 
цIар хъвай!

3 гьум.

Конкурс 
«цолъи»ялъул бищун лъикIав гьалмагъ»

 «цолъи»ялъ 90 сон тIубаялде

(газеталъул архивалдаса)

Щибаб цебетIураб улкаялда къимат  гьабула гьеб 
улкаялъул аслияб къанун Конституциялъул. Гьенир 
хъварал хIукмаби тIуразари пачалихъалъул ва хал
къалъул тIадегIанаб борч буго.

Пачалихъалъул къануназда хъвачIониги щивасул 
пикрабазулъги букIине ккола рукъалъул аслияб 
къа нун. Нилъ урхъун рукIуна ритIухълъиялъухъ, 
ритIухълъийин абуни, хIилламакру камураб гIа ма
лалъулъ ва рагIулъ батула. Гьелъул байбихьи, кьучI 
ккола умумуздасаго батараб магIаруласул «Конс
титуция» цIуни. Абула бихьинчиясда тIадаб бугин 
мина базеги, гъветI чIезеги, вас гьавизеги. ГIемерисел 
бихьиназ гьел хIалтIаби дурусго тIуразарула. Амма 
вас гьавурав гIоларо, гьесие тарбия кьезеги ккола. 
Хьоп гIатIго букIаго кьуричIони бекулилан абухъего, 
нилъеда  якъинго лъалеб буго лъималазе гьитIинго 
кьу раб тарбияги лъайги гьезие кидаго хIажалъизе 
букIин.

РФялъул Конституциялда исана гьарурал хисаба
сиязда жаниб аслияб бутIалъун ккола лъималазе 
тар бия кьеялъулъ бугеб жавабчилъи. 1 сентябралдаса 
нахъе школазда ругел классазул нухмалъулезе гIар
цул къадар цIикIкIинабун бугин абун, тарбиялъул 
жавабчилъи гьезде рехи ккола улбузул тасамахIлъи. 
МугIалимзабигун улбул цадахъ хIалтIиялда бараб буго 
гIемерисеб. Амма, мугIалимас кьураб тарбияги малаца 
мерхьулеб гIадаб тарбия щолеб буго цо сагIаталъ 
интернеталъ бихьизабураб передачаялъ. Мочалкаялъ 
лъим цIцIулеб кинигин,  гьениб батараб ва бихьараб 
лъималаз хехго босула. КъваригIел гьечIел, къватIазул  
«бахIарзазул» рукIарахъин мисалияблъунги бихьула. 

Дагъистаналъул халкъаз цебеса цебе кьун буго 
иманисламалда, яхIнамусалда, гIаданлъичи
лъиял да хурхараб рухIияб цебетIей. Гьеб буго 
Къу ръаналдагIанги хисабаси гьабизе гьукъараб, 
гIас рабаз хIалтIун хIалбихьараб, кагътида гуреб, 
щи вав инсанасул рекIелъ бикIараб «Конституция». 
ХIа кълъунго цебетIураб, метерисеб къоялъул пикру 
гьабулеб  жамгIияталъ  хасаб бутIа лъола гIун бачIунеб 
гIелалъе битIараб нухдасан тарбия щвеялъе.  

Жакъа нилъеда рагIулел, гIолохъабазда гьоркьор 
тIиритIун ругел наркомания, чIвадарухъанлъи, бикъа
хъами, саяхълъиялда хьвади гIадал  лъугьабахъинал 
руго сонисеб къоялъул дарсал. МухIаммад (с.т.гI.в.) 
аварагас абун буго «Эбелинсуца лъимаде толеб бищун 
къиматаб ирс ккола битIараб тарбия» йилан.

Улбузул гуребги тарбия кьеялъулъ жамгIияталъул 
жавабчилъиялъул мисаллъун рехсела цо гьадинаб 
биценги: «Щибаб къоялъ бихьизабураб маршруталда 
рекъон хьвадулеб автобусалде жанире лъугьун рачIуна 
лъабго лъимерги гьезул эменги. Къоялъ хIалтIуда 
свакарал гIадамазул цоял телефоналде руссун, цоял 
гъапуллъун рукIуна. Амма жанире рачIарал лъи
ма  лазул ахIихIуралъ киналго гьезде руссуна. Цоял 
рекерахъдулел, цоял дагIбадулел, цогидал пассажиразе 
тIагIам бахъулел рукIуна. Сундулниги миллат гьаби
чIого хIалхьиялда гIодов чIун гьезул эменги вукIуна. 
РахIат хварал гIадамаз инсуде ахIи бала.

 ГIенеккея, бихьинчи, гьал дур лъималаз нижее 
тIагIам бахъулеб буго, бегьуларищ гьал хIалхьиялда 
чIе заризе?

– БитIараб абулеб буго нужеца, дица щибниги жо 
ургъила, ян абула макьидаса вигьарав чияс гIадин 
инсуца, Ниж гьабсагIат больницаялдаса рачIинел 
руго. Гьал  лъималазул баба хвана гьений. Дир гIакъ
луялъ кинабго жо къабул гьабулеб гьечIо! Лъималазда 
гьеб лъазе тезеги бокьун гьечIо…

Цо параялъ автобусалда сихIкъотIи лъугьуна. Цоял 
лъималазул инсуда зигара базе лъугьуна, цогидал 
лъималазда къочун гIодула. Бугес бахъун чантиниса 
гIарац кьола, пакеталъуса бахъун лъималазе пихъ
мичI, кампетал кьун, гьел гIодоруссинарула». 

Биценалъул пикру гьабураб мехалъ, щивасул ботI ролъ 
букIун буго тарбиялдехун батIибатIияб бербалагьи. 
Ай, киназго жидерго рокъобги «цIалалъул» ва 
«пря никIазул» къагIида хIалтIизабулеблъи загьир
лъана. КигIан хIаракат бахъун лъимада  кьогIаб 
ха  бар лъазе теларин эмен чIаниги бихьулеб буго све
рухълъиялъ гьезда гьеб, якъинго абичIониги, жидерго 
бербалагьиялъ, гIамалхасияталъ  хехго лъазабулеблъи.

Цо гIакъилас абухъе: «Заралалъул гъотIодаса тIан
хал ретIулел азаргоясда гьоркьов, цоявгIаги ватула 
гьеб гъветI кьолбодасаго бахъулев».  

ГIун бачIунеб гIелалъе тарбия кьей буго улбузул, 
жамгIияталъул, мугIалимзабазул унгоунгояб жаваб
чилъи цIикIкIараб цолъи.

- гьитIиномухIаммад, тIо це-
бесеб иргаялда лъазе бокьи-
лаан, лъида ракIалде ккараб, 
гьа дигIан хайир цIикIкIараб 
иша лъе районалда кьучI лъезе? 

 ГIасаб ГIабдурахIман хIа
жиясул цIаралда бугеб мадра
салъул рагIичIев чи нилъер 
райо  налда вати, щакаб буго. 
Райо  налда гуребги Россиялдаго 
цIар тIибитIараблъун буго, ГIа
саса ХIасан – ХIильми МухIа
мадовасул нухмалъиялда гъоркь 
хIалтIулеб, рухIияб лъай кье
ялъул идара. Киналго гу релъул 
рухIияб лъаялда гIей гьа бун чIо
лел, гIемерисез тIалаб гьабула 
светский лъай щвезе. Ро сабалъ 
ругел гIолилазул цоял ру кIуна 
шагьаразде ине рес гье чIел, цоял 
рукIуна цIализе ине бокьаниги, 
эбел – инсуца риччаларел. Гьеб 
кинабго ас луялдеги босун, жин
дирго пик рабазул бицине дихъе 
щва на ХIасан – ХIильми. Райо
налдаго диплом щвезе рес бу
гони, гIемерисел гIолилал ша
гьаразде инчIого, росабалъго 
чIея  лъеги хьул бугилан бицана 
гьес дидехун. ГIемерисел ул буз
да кIоларо жеги тIубараб пик 
ру гьечIел гIолилал рахъ – ра
хъал де риччазе. РакIал кигIан 
гъанцIун ругониги, лъимал лъай 
щвезе риччачIого ресги гьечIо. 
Нилъерго районалда социалияв 
юристасул диплом щвезе рес бу
кIин – гьеб буго кIудияб нигI мат, 
ва гьеб анищалъ кверде ро сана 
ниж кIиялго.
- анищазда течIого, гьеб гIум-

руялде бахъинабизе хIаракат 

бахъулаго, кинал захIмалъаби 
нужеда данд чIварал?

 КъогогIан соналъ батIи – ба
тIиял лъайкьеялъул идарабазда 
хIалтIарав дун, кинабгоги рехун 
тун, байбихьана колледжалъе 
кьучI лъеялда тIад хIалтIизе. 
Ни жее кIудияб кумек щва на 
ГIа  саса ГIамирханов Жамбу
ла  тидасан. Гьабулеб ва гьабизе 
ра кIалда бугеб хIалтIул бицун 
щвана районалъул бетIер Му
хIаммад ХIасановасухъеги. Ни
жер байбихьиялъе гьесги кьу

на лъикIаб къимат, гьединго 
квер бакъиги гьабулеб буго. 
ЗахI  малъабазул бицунаго, тIо
це  бесеб иргаялда рехсела  ки
набго цIияб байбихьиялдего 
гIа дин, рагьараб цIалул учреж
де ниялдеги жамагIаталъул 
бо   жилъи гIунгутIи бугилан. 
ТIол го жамагIатинги абизе бе
гьи  ларо, щайгурелъул, араб 
со  налъ гIурал студентал ру
кIа на колледжалъул. ГIе ме
ри сезул суал букIуна – кол
лед жалъул  хIукуматалъул 
ли  цензия бугищ ва дипломги 
хIукуматалъул да ражаялъул 
щолищ?  Що ла! Ба тIалъи буго 
гIицIго бюд же та лъул гуреб 
идара букIин. Ки набго цIалул 
хIалтIи букIуна Ми   нистерство 
просвещениялъул хал гьа
биялда гъоркь. Социалияб 
колледжалъул буго болжал 

гье чIеб лицензия(бессрочная 
ли цензия).
- Чан класс лъугIарал кол-

леджалде цIализе лъугьине бе-
гьулел ва кинал документал гьез 
хIадуризе кколел? гьелъулъги 
батиларо щибгIаги батIалъи, 
гIадатиялдаса?

 ГьечIо, киналго коллед жаз
дего гIадин, Социалияб кол
леджалъги къабул гьарула 9 
ва 11 класс лъугIун рачIарал 
вы пускникал. 9 класс лъугIа
рал, цIализе ккола очно 2 

лъа гIелгун 10 моцIалъ, заочно 
– 3 лъагIелгун 10 моцIалъ. 11 
класс лъугIарал, очно – 1 лъа
гIелгун 10 моцIалъ ва заочно 
2 лъагIелгун 10 моцIалъ. Цебе 
абухъего, гьелдаса хадуб щола 
хIукуматалъул даражаялъул 
диплом ва цIали халатбахъизе 
бокьарал, къабул гьарула гьебго 
мухъалъул тIадегIанал цIалул 
учреждениязги. Социалияб 
колледжалъ хIадурула юрис
тал, «Право и организация со 
циального обеспечения» спе
циальносталъул выпускни кал. 
Нижер диплом щварал, хIал
тIизе бегьулел идарабазулги 
буго цIикIкIараб къадар, гьел 
ккола Пенсионнияб фонд, ба
тIи – батIиял социалиял ида
раби, КЦСОН, школаса ди
казул социалиябгун пси хо ло
гическиял хъулухъал, МВД, 
сах  лъи цIуниялъул идараби, 
хIу  куматалъул гурел жамгIиял 
гIу цIаби ва гь.ц. РакIалда буго 
жеги учительзаби хIадурулел 
фа культеталги  рагьизе.
- цIализе лъугьине бокьа раз 

ки  нал документал ва ки ре кье зе 
кко лел бице, гьитIи ному хIам мад.

  25 июналдаса байбихьун 
30 октябралде щвезегIан къа
бул гьарула документал ГIасаб 
мад расаялда. Гьез кьезе кко ла 
гIарза, хасаб формаялда цIу   
раб, паспорталъул копия, аттес 
тат,3х4	жиндирго	8	сурат,	86У	
формаялъул справкаги, жин
дир сахлъиялъул бицунеб. Иса
наги цIали ине  буго заочно. 
Ри кIкIадаса рачIарал студентазе 
рега – рахъизе бакIги, квенги чIе
за бизеги буго, щибго тIаде гIарац 
кьечIого.	Нижер	теле	фон:	8(967)-
933-33-35,	8(967)-938-16-41

Электроннияб адрес: 
gitin1973@mail.ru 
- цоги кIвар цIикIкIараб 

суал буго материалияб ба за 
чIезабиялъул. ругищ коллед жа-
лъул гIурал тIахьал ва гьаб за-
маналъ рагIа – ракьанде цIали 
щвезе ккани, чара гьечIого къва-
ри гIунел компьютерал?

 Руго. Росун чIезаруралги ру
го, тIаде районалъул биб лио те
каздаса хIалтIизаризеги росула. 
Компьютералъул класс ги буго. 
ТIахьазулги ком пью теразулги 
къадар цIикI кIи набиялда тIад 
хIал тIи гьабулебги буго.
- гьенир хIалтIулел мугIа лим-

забазул хIакъалъулъ щиб дуца 
абилеб? 

 Бищун аслияблъун буго 
лъай цIикIкIарал мугIалимзаби 
кол леджалда хIалтIизе роси. 
Араб соналъ нижеца гIемераб 
хIалтIи гьабуна, мугIалимзаби 
ралагьиялда, рищиялда тIад. 
Щак лъи гьечIо, гIемер со наз 
хIалтIарал, жидер лъай цIи
кIкIарал хIалтIухъаби коллед
жалда рукIиналъул. Гьеб би
хьизабуна берцинго нухда 
араб сессиялъги. ХIалтIуде 
ро су лелъул кIвар кьола ахи
ри себ хIалтIул бакIалдаса кьу
раб характеристикаялде ва 
категориялде. МугIалимза ба
зул гун гьабула собеседование, 
жи дер махщел загьир гьабулеб.  

 Ниж цIакъ рохарал руго гIо
лохъанаб гIелалъе ресал цIи
кIкIиналдаса. Гьарула Социа
лияб колледжалъе цебетIей.

Баркала, ГIайшат.

ГI. НУРМУХIАМАДОВА

 ХАСАБ ПИКРУ 

давуд давудов

Лъималазе тарбия
метер къоялъул аслу

 ЛъАйКьеяЛъУЛ БУТIАяЛДА

мугIрузул районазда 
тIоцебесеб колледж

Нилъер умумузда цебе чIезабунцин бажарилароан 21 
гIасруялъ нилъее кьурал ресал. КигIан гIемерал ресал 

ругониги, гьанжелъизегIан букIинчIо мугIрул районазда школа 
лъугIун хадуб шагьаразде цIализе ун гуреб, батIияб нух. 
гьале исана кIиабилеб сон буго нилъер районалда социалияб 
колледжалъ студентазе каваби рагьаралдаса. гьелъул 
хIакъалъулъ гара – чIвари гьабизе ниж щвана, колледжалъул 
директор мухIамадов гьитIиномухIаммад гIабдулаевичасухъе. 
гьев ккола ХIебда школалъул выпускник. 2001 соналъ 
гьитIиномухIамадица лъугIана дгуялъул филологияб 
факультет ва 2006 соналъ юридическияб факультетги. 

 АХIмАд	ХIАмидовАс	80	соН	тIУбАялде

АхIмад ХIамидовДМАялъул про
ректор, гIаммаб хирургиялъул ка
федраялъулаб нухмалъулев, ме
дицинаялъул гIелмабазул доктор, 
«ДРялъул халкъияв тохтур», «Рос
сиялъул мустахIикъав тохтур». Лъа
гIел сверана гьев махщел ками
лав хирург, гIажаибго гIадатияб 
гIа малхасияталъул инсан ни лъее 
камуралдаса. Гьес нахъе та рал 
рикIкIен гIемерал гIелмиял хIал
тIабаздаса, тIахьаздаса, жинцаго 
ургъун рахъарал хирургиялъул цIиял 
къагIидабаздаса пайда босила анцI
анцI гIелаз. Гьеб хутIана халкъалъе. 
Гьудул –гьалмагълъиялъеги, росу
ракьцоязеги, гIагабожаразеги АхI
мадица нахъе тана бищунго кIудияб 
бечелъигIаданлъигун гIадатлъи, 
имангун ияхI цIунараб бацIцIадаб 
жиндирго цIар. ГIумруялъго гьесда 
сверухъ рукIарал батIибатIияб 
ригьалъул ва батIибатIияб махщалил 
гIадамаз АхIмадил рахъалъ абулеб 
рагIула: «Гьадинал гIасруялда жанир 
цо гурони рижулел ратиларо»,абун.

АхIмад ХIамидов гIуна гIицIго 
жидерго ГIурада росдал жамагIаталъ 
гуребги, гьидерил жамагIаталъги, 
тIолабго Шамил районалъги цIи
кIкIараб хIурмат гьабулеб хъизаналда. 
Гьесул эмен мунагьал чураяв ГIисал 
ХIамид, вукIана, тIарикъаталъул 
устар Лъахъа ХIамзат – апандиясул 
бищунго ракI жубарав ва божарав 
чи. ХIамидил кIудияб гIаданлъиги 
гIакъиллъиги лъалев ХIамзат
апан дияс гьесда тIадкъан букIана, 
жиндихъего тIоцере вирд босизе 
рачIарал гIадамазда камилго гьеб 
тIубазабизе кколеб къагIида малъизе. 
Инсудехун гIадамазул бугеб адаб
хIурмат гуребги, АхIмадие мисалалъе 
цере рукIана дол захIматал рагъда 
хадусел соназ тIадегIанаб лъай 
босарал чIахIиял вацал МухIамадги 
ГIисаги. АхIмад вукIана хъизаналда 
бищунго гьитIинав. 1945 соналда 
тIоцебесеб классалде цIализе уней 
кIудияй яц ПатIиматгун щуго сон 
барав АхIмадги эбелинсуда школалде 
гьукъизе кIоларо. Байбихьуда , 
гьев цIакъго гьитIинав чи вугин, 
учителас кIвар гьабичIого толаан. 
Хадуб, гьесул цIализе бугеб гъираги 
бажариги бихьун, хIукму ккола гьев 
тIоцебесеб классалде восизе. Лъабго
ункъго соналдасан учительзабазда 
бихьула АхIмадил классцояздаса 
цIикIкIараб лъайги бажариги букIин, 
гьез гьев цо классалъ цевехун вачуна. 
Гьоркьохъеб школа лъугIараб мехалъ 
АхIмад ХIамидовас бан букIинчIо 15 
сон.

ГьитIинго тIаса бищараб тохтурасул 
махщалие цIализе АхIмадие щва
на школа лъугIун хадуб кIиго со
налдасан. Медицинаялъул инсти
туталде восунгутIизе гьесие багьана 
батана цIакъго гьитIинав чи вугилан. 
КигIанго гьитIинав вугониги, цIализе 
рес ккечIеб гьеб кIиябго соналъ 
ХIамидовас дарсал кьолаан росулъ 
байбихьул классазул цIалдохъабазе.

АхIмадгун школалдаги инс ти ту
талдаги цадахъ цIалулел рукIараз 

гьев ракIалде щвезавулаго бицуна: 
«ХIамидов кидаго вукIунаан хашго 
цIалулел лъималазе кумек гьабулев. 
Гьезие гIоло дарсалги гьарулаго 
гьес абулаан: «Гьаб рекIелъе биччан 
лъазабуни, нужер цIалудехун гъира 
бижизе бугин, хадубккун бигьалъиги 
букIинилан». Жиндаса кIудиясеги 
гьитIинасеги кьезе пайдаяб малъа
хъвайги гIакълуги букIунаан гьесул»

Институт лъугIун хадуб АхIмадие 
рес букIана Советск районалъул 
больницаялъе нухмалъи гьабизе. 
Амма гьес гьеб хъулухъалдаса инкар 
гьабула: «Гьениб дие тIаде лъайги 
хIалбихьиги щоларо»,янги абун.

Дагъмединституталъул аспиран
тураялдаса байбихьун, ХIамидовас 
нахъа тана гIемерал гIелмиял болъаби 
ва рорхалъаби. Дагъистаналъул 
хал къалъул сахлъи цIуниялъе гIо
ло кьураб кIикъогогIан соналъ 
гьев ваккана медицинаялъул гIел
мабазул гъварилъуде, хъвана гIел
миял хIалтIаби, тIахьал, ургъана 
хирургиялъул цIиял къагIидаби.

Академик ХIамидовасул дарсал 
Дагъмедакадемиялъул студентазе 
рукIана жидецаго цIалулеб гIел
муялъул балъголъаби рагьулел кIу
лаллъун.

Дица дирго васасе кьун буго АхI
мад ГIисаевичасул цIар. Хьул бу
го гьев кIудияв гIалимчиясул ва 
кIу дияв инсанасул дагьабниги ба
ракат дир лъимадеги щвелилан, 

абуна ХIамидовасул йикIарай цо 
сту денткаялъ.

Жинцаго хIадурарав гIалимчи ра
кIалде щвезавулаго, гьадин бицана 
медицинаялъул гIелмабазул доктор 
ТIалхIатов ТIалхIатица:

Бащдаб гIасругIанасеб заманалъ 
хIалтIана дун Дагъистаналъул ме
дицинаялда. Амма дида дандчIвачIо 
Аллагьас гьедигIан кинабго рекъе
забун вижарав чи. АнцIила анкьго 
соналъ дицаго нухмалъи гьабураб 
гIаммаб хирургиялъул кафедра, 
пен сиялде унаго, дица АхIмадихъе 
кьуна ракIчIараб божилъигун. 
ГIажаибго пагьмуги, гьунарги, гьеб 

хIалтIизабизе къуватги, бажариги 
бугев чи вукIана. Инсул мисалалда 
гIурал руго гьесул лъималги,абун.

Херав профессор щакърахунаго 
ракIалде щвезаруна ХIамидовасул 
тIокIлъи бихьизабулел гIемерал лъу
гьабахъинал. 

     Бицен гьабизе бокьун буго АхIмад 
ХIамидовасул хъизанлъималазулги. 
Хъизаналъул гьуинлъи рукъалъул 
хазинаян абураб халкъияб кициялъул 
магIна бичIчIула гьезул хъизаналъул 
пикру гьабулаго.

 ХIамидовазул хъизаналда, инсуего 
гIадин, бокьуларо реццбакъ, чияс 
жиндирго кIодолъи бихьизабулеб 
тIадагьаб гIамал. Жеги захIматго буго 
гьезие рагIун цоцазда инсул бицине. 
Жидерго гьесдехун бугеб чIалгIенги 
рокьиги гьез лъолеб буго халкъалъул 
сахлъи цIуниялъе гьабулеб хIал

тIулъги, цоцаздехун бугеб адабхIур
маталъулаб бербалагьиялъулъги.

Росасулго гIадин, мединституталда 
цIализе анищ букIана гьесул чIужу 
ПатIиматилги. Росулъ школаги 
лъугIун, гьение цIализе лъугьине 
химиялъул экзамен кьолаго гьелъие 
ункъилаб къимат лъола комиссиялъ. 
ЛъикIго тIаде бетIер борхун кIалъазе 
кIоларей магIарул ясалъ гьезда абула:

Дун рази гьечIо. Дида химия щуйилаб 
къиматалда лъала, ян. Гьелъул та
ваккалалда гIажаиблъи гьабурал 
комиссиялъул членаз ПатIиматие 
рес кьола кIиабилеб нухалъги жаваб 
кьезе. ГьабсагIат гьей хIалтIулей 

йиго республикаялъул лъималазул 
поликлиникаялъул бетIерав врачасул 
заместительлъун.

Вас МухIамад ХIамидов, профессор, 
медицинаялъул гIелмабазул доктор, 
хъизаналда бищунго кIудияв. Цо
хIогоцо вугев васасда инсул гIумруги 
гIелмуги бихьана мисал босизе мус
тахIикъаблъун.

Мариям ХIамидовалъги тIаса би
щана тохтуралъул махщел:

Эменги дунги хIалтIулел рукIана 
цого тIалаялда. Цоцо мехалъ ца
дахъ кколаан операциялдаги. Жин
дирго операция лъугIун хадуб эмен 
нахъасан валагьун вукIунаан дица 
операция гьабулеб къагIидаялъухъ. 
КигIан инсуда берцин йихьизе хIа
ракат бахъаниги, гьев разияб хIа
лалъ лъугьунеб гьечIин хIалтIиян 
йикIунаан дун, абун ракIалде щве 
забуна гьелъ. Гьелъ скальпель хъва 
дарухъанас ручка гIадин хIал тIи
забулин бицуна цадахъ хIалтIулез. 
Бищунго аслияб жолъун Мариямица 
рикIкIуна унтарасул рекIелъе нух 
бати, хIеренаб рагIиялъ гьев гIодове 
вуссинавизе бажари.

Республикаялъул централияб боль
ницаялъул кIиабилеб гениколо гияб 
отделениялда тохтур – ординаторлъун 
хIалтIулаго, Мариямица хъвалеб буго 
гIелмияб хIалтIиги. КватIичIого гьеб 
цIунизе нигат бугин бицана гьелъ.

КIиабилей яс ПатIиматие гьитIинго 
бокьулаан литература. Гьелъги, хъи 
за налда цогидазго гIадин, багIа раб 
диплом босун лъугIизабуна ДГПУялъул 
филологиялъул факуль тет.

Бищун гьитIинай Хадижат меди
цинаялъул гIелмуялде цIанин абизе 
бегьула яц Мариямица.

Жеги школалда цIалулаго дида ре
кIехъе лъалаан гIемерисел латиналъул 
рагIаби ва анатомиялъул терминал. 
Доб мехалъ мединституталда цIа
лулей йикIарай Мариямица рагIун 
дарсал цIалулаго, гьеб рекIелъе ана 
дидаги, абун ракIалде щвезабуна 
гьелъ. ТIокIлъигун институтги, ха
дубго ординатураги, аспирантураги 
лъугIизабун, Хадижатица араб соналъ 
цIунана жиндирго гIелмияб хIалтIи.

Дица гьеб хъвазе байбихьун букIана 
жеги эмен сахго вугеб мехалъ. Ахир 
гьабизе ккана гьевги гьечIого. Дие 
гьеб рагIалде бахъинабизе къуват 
кьуна инсуде бугеб рокьиялъги чIал
гIеналъги. Мариям дидаса цо дагьай 
кватIана. Гьелъие хъизанги хIалтIиги 
цадахъ бачине бигьаго букIинищха,
ян абуна гьелъ.

Кинаб бугониги жавабияб иш гьа
булаго, дида цадахъ букIана инсул 
гIакълуги, къуватги, гьес нижее 
кьолеб букIараб хинлъиги.

«Хъизаналъул лъикIлъи буго гьи
тIиназ кIудиязул хIурмат гьаби. 
ТIасан араб лъикIлъи буго кIудияз 
гьитIиназулги гьаби» гьаб халкъияб 
абиги кьочIое босун, гIуцIараб бу
гин ккола ХIамидовазул хъизан. 
Гьениб цIунун буго кIудиял эбел
инсулго напсалъулъ букIараб иманги, 
росуракьалъул гIадатги, рахьдал 
мацIалъул гьуинлъиги.

Жиндирго умумуздасан щвараб 
гIакълуги, гIелмуги, гьеб хIалтIи
забизе букIараб жигарги АхIмад ХIа
мидовас тана жиндирго лъималазе 
мисаллъун.

  ПатIимат гЬитIинова             

гIаданлъиялъулги 
гIелмуялъулги канлъи 

 (газеталъул архивалдаса)

«Биччанте, дур рекIел хинлъиги сахаватлъиги гIезе щивав, духъе 
кумек гьарун ва дуда божилъигун вачIарав чиясе бикьизе»,-

ян. в. Клипелица абурал рагIаби хъван рукIана профессор ахIмад 
ХIамидовасул хъвай-хъвагIаял гьарулеб гьитIинабго книжкаялда. 
КIудияв гIалимчиясе гьел рагIаби рукIана гIумруялъул аслулъун, чиясул 
гIаданлъи борцунеб роценлъун.

авторазул пикругун данде- 

кколеб. макъалабазда 
ри хьи зарурал хIужа-

базул, цIаразул, тарихазул 
ва цогидал ги баяна зул 

жаваб кьола гьезул авто-
раз. гьединал материалал 

газеталда рахъула,
гьезие общественносталъ

къимат кьезелъун.
нижер ýлектронияб
почтаялъул адрес: 

gazeta.yedinstvo@mail.ru

издателасул ва 
редакциялъул адрес: 
россия, республика 

дагестан, Шамил район, 
ХIебда росу

имам Шамилил къватI

Æавабияв сеКретарЬ 
 гI. нурмухIамадова 

КорресПондентал 
д.давудов
П.ибрагьимова

редКоллегия: 
П. гьитIинова, 
м. гъазалиев, 
Ш. абакаров, 
м. гъазимухIамадов.
ТI.МухIамадов

цолъи

о Проведении ауКциона на Право заКлÞЧения 
договора аренды земелЬного уЧастКа

 ЗИГАРА 

3 1  а в г у с т а л ъ 
ни лъедаса ватIа
л ъ а н а  Б а к ъ 
лъухъа, 54 со налъ 
врачлъун хIал
тIарав, ХIа  жиев 
МухIа мад расул 
МухIама дович. 

МухIамадрасул 
ХIажиев гьа ву
на 1932 со налъ 
Шамил райо на
л ъ у л  Г ъ о р  к ь а 
Бакълъухъ ро
сулъ. 

1950 соналъ КъахIиб гьоркьохъеб шко
лаги  лъугIизабун, 19501953 соназ гьев 
хIалтIана ТIаса Бакълъухъ байбихьул 
классазул мугIа лимлъун.

Хадубккун МухIамадрасул ана цIализе 
Да гъис таналъул медицинаялъул инсти
туталде.
1960-1961	 соналъ	 интернатура	 лъу-

гIизабун хадубги  Азербайджаналъул 
вра чазул лъай цIи кIкIинабиялъул инсти
туталда цIалана. 
Гьединго	гьев	1960-1961	саназ	хIалтIана	

Къа  хIиб районалъул трахоматозный 
диспансе ралъул  бетIерав  врачлъун.
1961-1964	соназ	гьев	вукIана	нилъер	райо-

налъул  сахлъи цIуниялъул гIуцIиялъул 
бетIе рав врачлъунги.

 Районазда гьоркьосеб трахоматозный дис
пансералъул бетIерав врачлъун хIалтIана 
1965-1966	саназ.	Гъоркьа	бакълъухъ	гьес	
гьа буна 159 беразе операция.
1966-2004	соназ	гьев	тIамуна	бакълъухъ		

ам булаториялъул бетIерав врачлъун.  
Гьелдаса хадувги анцIгогIанисеб соналъ 

Му хIамадрасул хIалтIана Бакълъухъ 
участковый больницаялда терапевтлъун. 
2014 соналдаса нахъе хIалхьуда вукIана.

ГIемерал саназ ракIбацIцIадго тIубараб 
хIал тIухъ, гьев мустахIикълъана чанги 
пача лихъалъул тIадегIанал цIаразе: 
«Сахлъи цIу ниялъул хIурматияв хIал
тIухъан», КIудияб ВатIанияб рагъул 
ве теран, «СССРалъул, ДАССРалъул, ДР
ялъул Сахлъи цIуниялъул от личник»,  « 
ДРялъул мустахIикъав врач».  

Гье сул  шапакъатазда гьоркьор рехсезе 
бегьу ла: Почетная грамота красного креста 
-1971с.,	 1976с.,	 197	 8с..;	 сссРалъул,	
ДАССРалъул, ДР ялъул ХIурматиял 
грамотаби, В.И.Ленинил 100 сон баялде 
юбилеялъул медаль,  КIудияб ВатIанияб 
рагъул ветеранасул юбилеялъул медалал. 

ГIумрудул цIикIкIунисеб заман хал
къалъе гIоло хъулухъ гьабулаго вахъун 
чIарав Му хIамадрасул МухIамадович 
киназулго ра кIа зулъ хутIила лъикIав 
инсанлъун. Гъва ридаб пашманлъиялъул 
зигара балеб буго гьесул гIагарлъиялда ва 
Бакълъухъ росдал жамагIаталда. Аллагьас 
гьесие алжан насиб гьабун батайги.  

Шамил районалъул 
ЦРБялъул бетIерав тохтур 

Ибрагьим Халилов 
ва тIолабго больницаялъул коллектив

 Администрация МО «сельсовет Ругельдинский» 
Шамильского района  РД сообщает о проведении аукциона 
26	 октября	 2020	 года	 по	 продаже	 права	 на	 заключение	
договора аренды земельного участка с кадастровым номером 
05:	33:	000056:350	категорией	земли	сельскохозяйственного	
назначения  с  разрешенным использованием для 
сельскохозяйственного использования, расположенное по 

адресу: РД, Шамильский район, с. Ругельда в местности 
«БагIараб гIурухъ». Форма подачи предложений о размере 
арендной платы: закрытая.
	Площадь	 земельного	 участка	 1000018	 кв.м.	 Заявления		

об участии в аукционе  принимаются в течение месяца со 
дня опубликования данного объявления по адресу: РД,  
Шамильский район, с. Ругельда, ул. Али Келебского, д.4.

Дунго больницаялда хIалтIулей  йи
гониги, унтараб мехалъ гIадин тох
турзабазул къимат лъалеб букIун гье
чIо. Исана коронавирусалъ унтарай 
дун гьезул кверщаликье ккана ва чанго 
анкьалъ больницаялда егун йикIана. 

Цояб рахъ буго уколалги дарабиги.  
Ам ма тохтурасул унгоунгояб ракIбухIи 
гьечIони, гьезги сах гьари щакаб жо 
буго. Гьений егарал къояз тIатана дие 
тохтурзабазул унгоунгояб гурхIел
рахIмуялъул асар ва гьеб асаралъ да
рабаздаса нахъе ккечIого сахлъиялъе 

гьабулеб лъикIаб квербакъи. 
Гьединал махщелги камилал, рахI

муцIобалъул цIурал ракIалги ру
гел тохтурзаби МухIамадов НигI ма
тулагьиеги, Къебедов МухIамад нуриеги, 
медсестрабазеги, тIо лаб го ковид19 
отделениялъул хIал тIухъабазеги бо
кьун буго ракIра кIа лъулаб баркала 
кьезе, гьезие гIумруялъул икъбалта
лихIги гьаризе, дун гIадин Аллагьги 
разилъайги гьездаса. 

адаб хIурматгун Шамил црбялъул
 хIалтIухъан ХIамзатова гIайшат

 ОБъяВЛеНИе

ХIаÆиев 
мухIамадрасул 
мухIамадович

 БАРКАЛАяЛъУЛ КАГъАТ 

РахIмуцIобалъул цIурал ракIаз гьарула сах

Кавказалъул мугIрузул
Каранда бусен лъураб, 
Бисазул борхалъуда
Росабаз рещтIен ккураб,

ГодекIабахъ яхI гъолеб
ГанчIацаги хIал кьолеб,
Кьурулъан тIегь баккулеб
Баркаман магIаруллъи.

ТIабигIияб кьурукъед
Къилбаялде буссараб,
Исламияб дин цIунун
ЦIар ракьалда машгьураб,
 
Шагьалпачазабазда 
Нич баччизе гьабураб,
Бичас бижараб хIикмат 
ХIал чIахъад магIаруллъи.

НекIсиял ахIул сиял
Наслабаз риханиги,
Намусалъул сси хвезе
Хадусел гIелаз течIеб, 

Лъабавго имамасул
Нуснус наибзабазул,
Узденлъиялъ тараб лъалкI
ЛъикI таяб магIаруллъи.

КIалзул рагIи гъваридаб,
ГIурдада хер даруяб,
ГIалхуда тIабигIаталъ
ТIагIат даим гьабулеб,

Дагъистаналъул къисмат
КъотIи гьечIел рагъазулъ,
Къо ккаралъуб батулеб,
Байтул мал магIаруллъи.

Замана квешлъаниги
ЛъикIазде мугъчIвай бугеб, 
ЧIагояб ракI бугезул
РукIарахъин хIайранаб,

ХIалихьаталщиназда
Шокъроб ракьалъун къараб,
Къимат тIокIаб хазина 
Хвел гьечIеб магIаруллъи!

мухIамад ХIамзаев 

 ШИГIРИяБ РАГIИ

ЛъикI таяб магIаруллъи


